
Rheswm am yr adroddiad: 
 
Rhoi manylion am wrthwynebiadau a dderbyniwyd yn dilyn hysbysebu’r Gorchymyn 
Llefydd Parcio oddi ar y Stryd arfaethedig. 
 
 
A.  Rhagarweiniad / Cefndir / Materion 
 
1.1  Mae’r Gwasanaeth Priffyrdd a Rheoli Gwastraff yn gyfrifol am reoli 70 o feysydd parcio oddi ar y 

stryd.  O’r rhain, mae 28 yn gweithredu system barcio talu ac arddangos tra bod 42 yn rhad ac 
am ddim. 

 
1.2  Sefydlwyd Grŵp Tasg a Gorffen ym mis Ionawr 2011 i ystyried opsiynau ar gyfer cynyddu refeniw 

o gyfleusterau parcio ceir yr Awdurdod.  Penderfynodd y Grŵp y dylid cynyddu’r costau talu am 
barcio gan nodi safleoedd addas a thebygol i gyflwyno’r amodau parcio talu ac arddangos 
newydd. 

 
      Y safleoedd newydd a restrwyd oedd Cemaes, Rhosneigr, Sgwâr Benllech, Porth Swtan a 

Stanley Crescent Caergybi.  Felly, mae’r mater o safleoedd talu ac arddangos ychwanegol 
eisoes wedi ei drafod gan Aelodau’r Awdurdod a phenderfyniad wedi ei wneud.  Mae’r adroddiad 
hwn yn rhoi sylw yn bennaf i’r angen i’r Awdurdod allu gwella ei reolaeth ar ei safleoedd parcio 
am ddim a gorfodi cyfyngiadau lle bo angen hynny.   

 
      Nid oes unrhyw Orchymyn parcio oddi ar y stryd sy’n weithredol ar y mwyafrif o’r safleoedd sydd 

ar hyn o bryd am ddim. 
 
1.3 Gan nad oes Gorchymyn o’r fath, ni all yr Awdurdod reoli’r safleoedd hyn mewn ffordd effeithiol ac 

mae angen y Gorchymyn er mwyn gallu rheoli cyfleusterau parcio ceir y Cyngor yn well. Ni all y 
Cyngor orfodi materion fel gwersylla dros nos a chamddefnyddio’r llefydd parcio i rai anabl heb 
Orchymyn Parcio oddi ar y Stryd sy’n weithredol.  Mae copi o’r Gorchymyn Llefydd Parcio oddi ar 
y Stryd drafft a Rhybudd o Gynnig fel y cawsant eu hysbysebu ynghlwm i’ch sylw. 

1.4   Yn y cyfnod hysbysebu ffurfiol fe dderbyniwyd 5 o wrthwynebiadau i’r Gorchymyn arfaethedig 
(copïau ynghlwm).  Mae’r gwrthwynebiadau yn gyffredinol yn seiliedig ar y canlynol : 

 
a) Mae’r pwerau a osodir o fewn y Gorchymyn drafft yn ei ffurf bresennol yn rhai hollgynhwysol 

ac fe ellid eu defnyddio er niwed i’r gymuned. 
b) Y bydd y Gorchymyn yn cael ei ddefnyddio i hwyluso cyflwyno talu ac arddangos yn y 

meysydd parcio sydd ar hyn o bryd am ddim a chyflwyno taliadau yn llechwraidd. 
c) Y diffyg ymgynghori posibl allai ddilyn yng nghyswllt gweithredu unrhyw dalu am barcio yn y 

dyfodol. 
d) Nid yw’r Gorchymyn arfaethedig yn gwahaniaethu rhwng parcio ceir yn y trefi a’r ardaloedd 

gwledig/pentref nac ychwaith y goblygiadau rheoli posibl a phennu system talu ac arddangos 
mewn meysydd parcio ceir yn yr ardaloedd gwledig/pentrefi. 

 
2.0   Y SEFYLLFA BRESENNOL 
 
2.1 Nid yw’r gwrthwynebwyr y manylir arnynt yn 1.1 yn fodlon bod y darpariaethau o fewn y 

Gorchymyn yn dderbyniol. 
 
2.2  Mae’r Gorchymyn arfaethedig yn union yr un fath â’r Gorchymyn sydd wedi ei weithredu gan yr 

Awdurdod ar ei 24 safle talu ac arddangos presennol ers 1 Ebrill 2007. 
 
2.3  Nid yw darparu Gorchmynion parcio lluosog i ddelio ag unigolion sydd o bosibl yn tramgwyddo yn 

gost effeithiol. 
 
2.4  Bydd unrhyw gynigion yn y dyfodol ynglŷn â chyflwyno talu ac arddangos ar safleoedd newydd yn 

destun ymarfer ymgynghori a hysbysebu ar wahân. 
 
2.5  Bydd y Gorchymyn, os caiff ei gymeradwyo, yn ei gwneud yn bosibl i’r Awdurdod wella ei 

reolaeth  yn ei safleoedd sy’n dal i fod heb gyfyngiadau. 
 
 
B – Ystyriaethau 
 
3.1  Ystyrir bod y Gorchymyn arfaethedig yn hanfodol er mwyn cael gwell rheolaeth o gyfleusterau 

parcio’r Cyngor. 
 
3.2  Mater i’r Pwyllgor fydd penderfynu a ydyw’n teimlo bod y gwrthwynebiadau wedi eu cyfiawnhau ai 

peidio. 
 
 
 
 
 
 
 
 
 
C – Goblygiadau ac Effaith 

1 Cyllid / Adran 151  
2 Swyddog Cyfreithiol / Monitro  
3 Adnoddau Dynol  
4 Gwasanaethau Eiddo  

(Gweler y nodiadau – dogfen ar 
wahân) 

 
Dim goblygiadau yn ymwneud ag eiddo nac 
asedau o ganlyniad i’r cynnig. 

5 Technoleg Cyfathrebu a 
Gwybodaeth 

 

6 Cydraddoldeb 
(Gweler y nodiadau – dogfen ar 
wahân) 

 

7 Gwrthdlodi a Chymdeithasol 
(Gweler y nodiadau – dogfen ar 
wahân) 

 

8 Cyfathrebu 
(Gweler y nodiadau – dogfen ar 
wahân) 

 

9 Ymgynghori 
(Gweler y nodiadau – dogfen ar 
wahân) 

 

10 Economaidd  
11 Amgylcheddol 

(Gweler y nodiadau – dogfen ar 
wahân) 

Bydd gwell rheolaeth ar y meysydd parcio 
yn cael effaith gadarnhaol ar gyfrifoldebau’r 
Cyngor o dan Ddeddf Cefn Gwlad a 
Hawliau Tramwy (CROW) 2000 a Deddf 
Amgylchedd Naturiol a Chymunedau 
Gwledig (NERC) 2006. 

12 Trosedd ac Anhrefn 
(Gweler y nodiadau – dogfen ar 
wahân) 

 

13 Cytundebau Canlyniadau 
 

 

 
 
 
 
 
 
 
 
CH – Crynodeb 

D – Argymhelliad 
 
Os yw’r Pwyllgor wedi ei fodloni nad yw’r gwrthwynebiadau yn rhai arwyddocaol ac nad ydynt yn 
adlewyrchu’r gefnogaeth gyffredinol, ei fod yn cymeradwyo’r cynnig yn unol â’r Gorchymyn a’r 
cynlluniau a hysbysebwyd. 
 
 
 
Enw awdur yr adroddiad:   Huw Percy 
Teitl Swydd:  Prif Beiriannydd (Rhwydwaith) 
Dyddiad:  2 Hydref 2013 
 
Atodiadau: 

1. Gorchymyn Llefydd Parcio oddi ar y Stryd Drafft (Meysydd Parcio Ceir Amrywiol ar Ynys Môn 
(1) 2013 

2. Rhybudd o Gynnig fel y’i hysbysebwyd 
3. Copïau o wrthwynebiadau a dderbyniwyd yn ystod y cyfnod hysbysebu. 

 
 
 
 
Papurau Cefndirol: 
 
 
 
 
 

Adroddiad -                  (Bwrdd Comisiynwyr) 
































































































































































	Adroddiad - Parcio - 6 11 13
	Appendix 1
	Appendix 2
	Appendix 3

